
Na osnovu člana 16. stav 4. Zakona o Vladi Zeničko-dobojskog kantona – Prečišćeni
tekst („Službene novine Zeničko-dobojskog kantona“, broj: 7/10), na prijedlog Ministarstva za
privredu, Vlada Zeničko-dobojskog kantona, na 125. sjednici, održanoj dana 26.12.2017.
godine  d o n o s i

I.

Prihvaća se Informacija o stanju privrede na području Zeničko-dobojskog kantona za
2016. godinu, sa posebnim osvrtom na stanje poduzetništva, koja čini sastavni dio ovog
Zaključka.

II.

Informacija iz tačke I. ovog zaključka upućuje se u skupštinsku proceduru.

III.

Zaključak stupa na snagu danom donošenja.

Broj: 02-28-18009/17.
Datum, 26.12.2017. godine
Zenica

DOSTAVLJENO:
1x Ministarsvo za privredu,
1x Stručna služba Skupštine,
1x a/a.

PREMIJER

Miralem Galijašević

U skladu s Programima rada Vlade i Skupštine Zeničko-dobojskog kantona za 2017. godinu,
Ministarstvo za privredu sačinilo je Informaciju o stanju privrede na području Zeničko-
dobojskog kantona za 2016. godinu, sa posebnim osvrtom na stanje poduzetništva.

Pri izradi Informacije korišteni su sljedeći izvori:
- zvanični podaci institucija Federacije Bosne i Hercegovine i Vanjskotrgovinske komore

BiH,
- rezultati ankete provedene kod privrednih subjekata,
- spoznaje do kojih se došlo u svakodnevnom radu.

Bez obzira na činjenicu da je Federacija Bosne i Hercegovine i Bosna i Hercegovina nadležna
za donošenje mjera makroekonomske politike, Vlada Kantona je svojim projektima, mjerama i
intenzivnom saradnjom s lokalnom upravom nastojala privredni ambijent učiniti pogodnijim za
poduzetnike.

Tokom prethodnih godina, u sklopu Vladinih aktivnosti i aktivnosti Ministarstva za privredu,
realizirano je niz projekata koji su rezultirali poboljšanjem poslovnog ambijenta. Svi projekti
kao i ključne mjere koje je Vlada poduzimala na unapređenju stanja u oblasti privrede
dugoročnog su karaktera.

Informacija, između ostalog, donosi osnovne pokazatelje i komparacije stanja privrede
Zeničko-dobojskog kantona za protekli period.

Tabela: Rekapitulacija nekih pokazatelja i trendova
Pokazatelji stanja 16/15. 15/14. 14/13. 13/12. 12/11.
Indeks fizičkog obima industrijske proizvodnje 99,7 101,5 95,90 102,00 95,30
Indeks prosječnog broja zaposlenih 101,44 102,02 101,62 99,86 96,79
Indeks prosječne neto plaće 101,67 99,03 99,20 101,53 102,44
Indeks prosječnog broja nezaposlenih 95,22 98,67 100,35 103,80 103,52
Indeks izvoza 100,15 97,58 104,66 193,58 107,73
Indeks uvoza 107,63 100,19 109,43 97,78 96,85

Imajući u vidu usporenu stabilizaciju tržišnih tokova, te uticaj bližeg i šireg okruženja na trend
privrednih kretanja, naročito nakon katastrofalnih poplava, od posebnog značaja je
poduzimanje adekvatnih mjera.

Realizacijom niza projekata Vlade Kantona, biti će povećana konkurentna pozicija privrednih
subjekata i unaprijeđen ambijent za privređivanje u Kantonu, što će u konačnici rezultirati
rastom standarda i svih tretiranih pokazatelja.

Sastavni dio ovog zaključka je Informacija o stanju privrede na području Zeničko-dobojskog
kantona za 2016. godinu, sa posebnim osvrtom na stanje poduzetništva.

Obzirom na prethodno, Ministarstvo za privredu predlaže usvajanje Prijedloga Zaključka.

